
Զեկույցը պատրաստվել է «Էկոլուր» տեղեկատվական ՀԿ-ի կողմից՝ ՄԱԶԾ  
«Խթանելով Հայաստանի Հանրապետության Ազգային ժողովի արձագանքման 
կարողությունները, արդյունավետությունը, թափանցիկությունն ու 
ներառականությունը» ծրագրի շրջանակներում, որը ֆինանսավորվում է Շվեդիայի 
կառավարության, Կանադայի կառավարության և ՀՀ Ազգային ժողովի կողմից։ 

 Զեկույցում արտահայտված տեսակետները բացառապես հեղինակներինն են։ 

Երևան, 2025թ․ 

Հապավումներ 
 
ԱՍԳ   Ազգային մակարդակով սահմանված գործողություններ 
ԱՍՆԳ  Ազգային մակարդակով սահմանված նախատեսվող ներդրումներ 
ԵՄ   Եվրոպական միություն 
ԿՓՇԿ   Կլիմայի փոփոխության շրջանակային կոնվենցիա 
ՀԿ Հասարակական կազմակերպություն 
ՀՀ  Հայաստանի Հանրապետություն 
ՀԱԾ  Հարմարվողականության ազգային գործողությունների ծրագիր 
ՄԱԿ    Միավորված ազգերի կազմակերպություն 
ՋԳ  Ջերմոցային գազ 
ՋՕԸ    Ջրօգտագործողների ընկերություն 
ՏԻՄ   Տեղական ինքնակառավարման մարմին    
ՋԳ Ջերմոցային գազեր 
ՋԳ ՑԱԶԵՌ   
 

Ջերմոցային գազերի ցածր արտանետումներով զարգացման 
երկարաժամկետ ռազմավարություն 

ՓՀ  
 

Փարիզյան համաձայնագիր 

CEPA Հայաստանի հանրապետության` մի կողմից եվ եվրոպական 
միության եվ ատոմային էներգիայի եվրոպական համայնքի ու դրանց 
անդամ պետությունների` մյուս կողմից  միջև» համապարփակ  և 
ընդլայնված գործընկերության համաձայնագիրը 

 
Քիմիական միացություններ 
CO2    Ածխաթթու գազ 
CH4    Մեթան 
N2O   Ազոտի ենթօքսիդ 
ՀՖԱ Հիդրոֆտորածխածիններ 

ՍԵՂՄԱԳԻՐ 

Զեկույցում վերլուծվել է կլիմայական քաղաքականության հիմքում ընկած ՀՀ 
օրենսդրությունը համայնքների իրավունքների ու պարտավորությունների տեսանկյունից, 
վեր են հանվել կլիմայական քաղաքականության տեղայնացման խնդիրները, 
բացահայտվել են համայնքի կարիքները, մշակվել են կարիքների բավարարմանն ուղղված 
առաջարկություններ։  

Օրենսդրական վերլուծությունը ցույց է տալիս, որ․ 

Օրենսդրական վերլուծությունը ցույց է տալիս․ 

• ՀԱԾ միջոցառումների ցանկում համայնքների հարմարվողականության պլանի 
մշակման և ներդրման պահանջ արտացոլված չէ։ 

• Ըստ ՀԱԾ-ի՝ հարմարվողականության գործողությունների ֆինանսավորումը 
մեծապես կախված է կառավարության աջակցությունից: 

• Ներկայում շրջանառության փուլում գտնվող «Կլիմայի մասին» և «Արտադրողի 
ընդլայնված պատասխանատվության մասին» ՀՀ օրինագծերում հստակեցվել և 
ամրագրվել են ՏԻՄ-ի գործառույթները։ 

• Օրենսդրական պարտավորությունները կատարելու համար ՏԻՄ-ը կարիք ունի 
կարողությունների զարգացման և աջակցության:  

Բացահայտվել է, որ Մեղրի համայնքում առկա են կլիմայական քաղաքականության 

տեղայնացման խնդիրներ․  

• Համայնքը բավարար պատրաստվածություն չունի կլիմայի փոփոխությանը 
դիմակայման համար 

• Բնակչությունը բավարար իրազեկվածություն չունի կլիմայական և էներգետիկայի 
քաղաքանությունների մասին 

• Համայնքը չունի կլիմայի փոփոխության հարմարվողականության և մեղմման 
միջոցառումների պլան 

• Համայնքի սուբվենցիոն ծրագրերում գնահատված չեն կլիմայական ռիսկերը 
• Համայնքը չունի համապատասխան ֆինանսական միջոցներ կլիմայական 

ծրագրերի իրականացման համար։ 

Վեր են հանվել համայնքի հետևյալ կլիմայական կարիքները․ 

• ՏԻՄ կարողությունների զարգացման 
• Ֆինանսական աջակցության 
• Համայնքի ֆինանսական կառավարման համակարգում կլիմայական նշագրման 

գործելակերպի ներդրմանն օժանդակության 
• Ոլորտային քաղաքականությունների տեղայնացման նպատակով 

իրազեկվածության բարձրացման  
• Կլիմայական ռիսկերի գնահատման և հարմարվողականության ու մեղմման 

գործողությունների ծրագրի մշակման աջակցության  

• Կլիմայական աղետների՝ երաշտների, հեղեղումների, սելավների  վաղ 
ազդարարման արդի համակարգի առկայության 

• Համայնքի կլիմայական հարմարվողականության և մեղմման ծրագրերի 
պլանավորման համար կլիմայական հավաստի տվյալների բազայի կազմմանն 
օժանդակության 

• Համայնքային նշանակության սեփական արևային կայանների կառուցման, 
ջրատաքացուցիչների ցանցի ընդլայնման 

• Գյուղատնտեսական մատչելի ապահովագրության 
• Կաթիլային և ժամանակակից ոռոգման համակարգեր ներդնող ագրարային 

տնտեսությունների և անհատ ֆերմերների համար խրախուսման գործիքակազմի 
• Արոտավայրերի ենթակառուցվածքների բարելավման 
• Գյուղատնտեսական մշակաբույսերի հիվանդությունների կանխարգելման 

համալիր ծրագրերի, երաշտադիմացկուն մշակաբույսերի ներդրման 
• Ժամանակակից կարկտապաշտպան համակարգերի ներդրման 
• Հողերի ուսումնասիրման և դեգրադացիայի չեզոքացման ծրագրերի կազմման 
• Համայնքային անտառային հողերի անտառապատման աջակցության  
• Գեոմեմբրանային և փոքր ջրամբարների կառուցման 
• Ջրախնայող տեխնոլոգիաների ներդրման, խմելու և ոռոգման ջրի 

մատակարարման ծառայությունների բարելավման 
• Էլեկտրատրանսպորտի լիցքավորման կայանների տեղադրման 
• Համայնային աղբավայրերի և  ինքնակամ ձևավորված աղբակույտերի չեզոքացման 

և նոր սանիտարական աղբավայրի հիմնման, աղբատար մեքենաների  
ձեռքբերման 

• Կոշտ կենցաղային թափոնների կառավարման մշակույթի ներդրման  
• Կլիմայական քաղաքականության մեջ երիտասարդության և կանանց ներգրավման  
• Աշխատատեղերի ստեղծման 
• Գյուղատնտեսական կոոպերատիվների ստեղծման և ինտենսիվ այգիների 

հիմնման համար ֆինանսական ռեսուրսների մատչելիության ապահովման  
• Ինտերնետային և բջջային կապի բարելավման 

Առաջարկներ 

Մեղրի համայնքում 2025 թվականի հոկտեմբերի 11-ին տեղի ունեցած ԱԺ 
պատգամավորների, ՀՀ ՇՄ նախարարության մասնագետների, ՄԱԶԾ 
ներկայացուցիչների, Մեղրիի   համայնքապետարանի և  համայնքի բնակավայրերի 
վարչական ղեկավարների, ՀԿ-ների, ակտիվ բնակիչների մասնակցությամբ 
խորհրդակցության ժամանակ իրականացված քննարկման, հարցումների վերլուծության 
արդյունքում հավաքագրվել են առաջարկություններ՝ ուղղված ՀՀ Ազգային ժողովին, ՀՀ 
կառավարությանը, ոլորտային նախարարություններին և  Մեղրիի  ՏԻՄ-ին` Մեղրի  
համայնքում կլիմայի փոփոխության դիմակայման, կլիմայական պետական 
քաղաքականությանն ինտեգրման համար։  

2․ ՀԱՄԱՅՆՔՆԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱՎՈՐՈՒԹՅՈՒՆՆԵՐԸ՝ ԱՐՏԱՑՈԼՎԱԾ 
ԿԼԻՄԱՅԻ ՓՈՓՈԽՈՒԹՅԱՆ ԽՆԴԻՐՆԵՐԻՆ ՎԵՐԱԲԵՐՈՂ ՕՐԵՆՍԴՐԱԿԱՆ ԱԿՏԵՐՈՒՄ 

Հայաստանի Հանրապետությունն ակտիվ ներգրավված է միջազգային կլիմայական 
գործընթացներում։  Երկիրն ստորագրել և վավերացրել է մի շարք կլիմայական  
փաստաթղթեր, մասնավորապես՝ Կլիմայի փոփոխության մասին ՄԱԿ-ի շրջանակային 
կոնվենցիան1, Փարիզյան համաձայնագիրը2,  Կլիմայի փափոխության մասին ՄԱԿ-ի 
շրջանակային կոնվենցիայի Կիոտոյի արձանագրությունը3։ Այդ փաստաթղթերով ՀՀ-ն 
ստանձնել է կլիմայի փոփոխության մեղմմանն ու հարմարվողականությանն ուղղված 
հանձնառություններ, որոնց կատարումն ապահովելու համար  ազգային մակարդակում 
ընդունել է մի շարք իրավական ակտեր՝ «Փարիզյան համաձայնագրի ներքո ՀՀ  2021-2030 
թվականների ազգային մակարդակով սահմանված գործողությունները հաստատելու 
մասին»4 ՀՀ կառավարության որոշում, «Հայաստանի Հանրապետության ջերմոցային 
գազերի ցածր արտանետումներով զարգացման երկարաժամկետ ռազմավարություն 
(մինչև 2050 թվական)5», «Կլիմայի փոփոխության հարմարվողականության ազգային 
գործողությունների ծրագիրը և 2021-2025 թվականների միջոցառումների ցանկը 
հաստատելու մասին»6 ՀՀ կառավարության որոշում։ ՀՀ Ազգային ժողովի քննարկմանն է 
ներկայացված նաև «Կլիմայի մասին»7 և «Արտադրողի ընդլայնված 
պատասխանատվության մասին»8 ՀՀ օրնագծերը։։  Բացի դրանից, տարվող կլիմայական 
քաղաքականությունը բխում է նաև «Հայաստանի Հանրապետության` մի կողմից և 
Եվրոպական միության և Ատոմային էներգիայի եվրոպական համայնքի ու դրանց անդամ 
պետությունների` մյուս կողմից միջև» համապարփակ  և ընդլայնված գործընկերության 
համաձայնագրից9։ Ներկայում ՀՀ-ն նախապատրաստվում է 2025թ․ նոյեմբերին  
Բրազիլիայում  կայանալիք  ՄԱԿ-ի կլիմայի փոփոխության կոնվենցիայի կողմերի 30-րդ   
համաժողովին։  
 
ՀՀ կլիմայական քաղաքականության գլխավոր նպատակն է 1990թ. արտանետումների 
մակարդակի համեմատ մինչև 2030թ․ ՀՀ-ում ՋԳ արտանետումները 40%-ով նվազեցումը։ 
 
Կլիմայական քաղաքականության հիմնական ուղղությունները կլիմայի մեղմման և 
հարմարվողականության  ոլորտային միջոցառումներն են։   
  
Կլիմայի փոփոխության մեղմման քաղաքականությունն ուղղված է գործունեության 
հետևյալ  ոլորտներին․   
• Էներգետիկա  
• Արդյունաբերություն  
• Գյուղատնտեսություն  
• Թափոններ (կոշտ թափոնների կառավարում, կեղտաջրեր)   
•  Անտառային տնտեսություն և հողօգտագործում։  

 
1 https://www.arlis.am/hy/acts/77806 
2 https://www.arlis.am/hy/acts/115504 
3http://env.am/storage/files/kyoto-protocol-arm-1.pdf 
4 https://www.e-gov.am/gov-decrees/item/36064/ 
5 https://www.e-gov.am/u_files/file/decrees/kar/GV3B-E697-7A3B-477E/2318.1.pdf 
6 https://www.arlis.am/hy/acts/160390 

7 http://parliament.am/drafts.php?sel=showdraft&DraftID=15813&Reading=0  
8https://www.e-draft.am/projects/8867  
9https://www.mfa.am/filemanager/eu/CEPA_ARM_1.pdf 
 

https://www.arlis.am/hy/acts/77806
https://www.arlis.am/hy/acts/115504
http://env.am/storage/files/kyoto-protocol-arm-1.pdf
https://www.e-gov.am/gov-decrees/item/36064/
https://www.e-gov.am/u_files/file/decrees/kar/GV3B-E697-7A3B-477E/2318.1.pdf
https://www.arlis.am/hy/acts/160390
http://parliament.am/drafts.php?sel=showdraft&DraftID=15813&Reading=0
https://www.mfa.am/filemanager/eu/CEPA_ARM_1.pdf

Կլիմայի հարմարվողականության գործողություններն ուղղված են հետևյալ  խոցելի 
ոլորտներին․   

• Բնական էկոհամակարգեր (ջրային և ցամաքային, ներառյալ անտառային 
էկոհամակարգեր, կենսաբազմազանություն և հողածածկույթ)  

• Մարդու առողջություն  
• Ջրային ռեսուրսների կառավարում   
• Գյուղատնտեսություն  
• Էներգետիկա    
• Բնակավայրեր և ենթակառուցվածքներ  
• Զբոսաշրջություն 

Կլիմայի մեղմման և հարմարվողականության գործողությունների  անմիջական կրողները 
համայնքներն են։   

Միջոցառումները պետք է նպաստեն կլիմայի փոփոխությանը համայնքի հարմարվելուն և 
կլիմայի փոփոխության նկատմամբ համայնքի դիմակայունությունը բարձրացնելուն: Դրա 
համար, ըստ օրենսդրության, յուրաքանչյուր համայնք պետք է զարգացման 5-ամյա իր 
ծրագրում ներառի կլիմայի փոփոխության մեղմման ու հարմարվողականության 
գործողություններ, մշակի և ներդնի հարմարվողականության պլան, ելնելով տեղանքի և 
դրա զարգացման առանձնահատկություններից, նպաստի ոլորտների ու համայնքների 
հարմարվողական կարողությունների և դիմակայունության մեծացմանը:  

 ՀԱԾ-ով հաստատված միջոցառումների ցանկում, սակայն, համայնքի 
հարմարվողականության  պլանի մշակման և ներդրման պահանջն արտացոլված չէ։ 
Փոխարենն առկա է կլիմայի փոփոխության հարմարվողականության մարզային 
ծրագրերի կազմման պահանջ։ 
  
 Ըստ ՀԱԾ-ի՝ հարմարվողականության գործողությունների ֆինանսավորումը մեծապես 
կախված է կառավարության աջակցությունից: 
  
«Կլիմայի մասին» ՀՀ օրենքի նախագծով  ՏԻՄ-ի համար սահմանվում են հետևյալ նոր   
լիազորությունները, որոնց համար ՏԻՄ-ը պետք է ունենա համապատասխան 

կարողություններ և ներուժ․ 

1․ Կլիմայի փոփոխության մեղմման, հարմարվողականության, կորստի և վնասի 
հասցեագրման ծրագրերի ուղղությամբ համայնքային բյուջեներից կատարված ու 
կատարվելիք ծախսերի հատկորոշում և դասակարգում՝ կամավորության սկզբունքով: 

 2 Որպես կլիմայական քաղաքականության  նպատակ է սահմանվում  կլիմայի 
փոփոխության նկատմամբ խոցելի համայնքներին աջակցության երաշխավորումը։ 

3․ ՏԻՄ ներկայացուցիչներն ընդգրկվում են կլիմայի փոփոխության հարցերով խորհրդի 
կազմում, որոշումների ընդունման համար քվեարկության  մանդատով։ 

Ներկայում շրջանառության փուլում է գտնվում «Արտադրողի ընդլայնված 
պատասխանատվության մասին» ՀՀ օրենքի նախագիծը։ Համաձայն օրինագծի, 
թափոնների կառավարման գործում արտադրողը և ներկրողը կրում են  ընդլայնված 
պատասխանատվություն հատուկ թափոնների ամբողջ ցիկլի համար։ Օրինագծով 
համայնքները ներգրավված են պատասխանության համակարգի ներդրման այս 
գործընթացում: 

3․ ՄԵՂՐԻ ՀԱՄԱՅՆՔԻ ԸՆԴՀԱՆՈՒՐ ՆԿԱՐԱԳԻՐԸ, ԿԼԻՄԱՅԱԿԱՆ ՌԻՍԿԵՐԸ ԵՎ 
ԿԱՐԻՔՆԵՐԸ 

 

Նկար 1․ Մեղրի բնակավայր 

Մեղրի համայնքի կլիմայական ռիսկերի, կարիքների և մարտահրավերների գնահատումը 
կատարվել է պաշտոնական փաստաթղթերի ուսումնասիրությունների, տեղական 
մակարդակով կլիմայական քաղաքականության իրականացման խնդիրների վերաբերյալ 
ՀՀ Ազգային ժողովի պատգամավորների, փորձագետների,  ՀԿ ,  պետական մարմինների և 
ՏԻՄ ներկայացուցիչների հետ տեղի բնակչության և երիտասարդության ակտիվ 
մասնակցությամբ քննարկումների արդյունքների հիման վրա։ Գնահատումը ներառում է 
նաև տեղի բնակչության հետ անցկացված հարցման արդյունքները։ 
 
3․1 Ընդհանուր նկարագիրը  
 
Մեղրի համայնքը  գտնվում  է  ՀՀ  Սյունիքի  մարզի  հարավում:  Համայնքի  
տարածքը  660,7  կմ2 է։ 

Համայնքն իր մեջ ընդգրկում է Մեղրի և Ագարակ քաղաքները և 12 գյուղ։ Մեղրի համայնքի 
բնակչության ընդհանուր թիվը 2022 թվականի հունվարի դրությամբ  12462 է, որից 6112-ը՝ 
կին, 6350-ը՝ տղամարդ։ Համայնքի  ընդհանուր  տարեկան բյուջեն կազմում է 965028,3 
հազար դրամ,  որից` վարչական բյուջեն` 740 674,6 հազար դրամ, իսկ ֆոնդային բյուջեն` 
224353,7, 0 հազար դրամ: Ընդհանուր եկամուտների մեջ համայնքի սեփական 
եկամուտների բաժինը կազմում է 36,6%։  

Համանքում առկա են ոսկու, բազմամետաղային, պղնձի, մոլիբդենի, երկաթի և կրաքարի 
հանքավայրեր։  

Հանքարդյունաբերության ճյուղը կազմում է համայնքի տնտեսության 80%-ը։ Համայնքի 
սոցիալ-տնտեսական վիճակը, բնակչության կենսագործունեությունը մեծապես կախված է  
հանքարդյունաբերությունից, որն էլ իր հերթին՝ համաշխարհային շուկայում պղնձի, 
մոլիբդենի և ոսկու գներից։ Բացառապես հանքարդյունաբերությունից տնտեսության 
կախվածությունը վտանգավոր և ռիսկային է համայնքի զարգացման համար:  
 
Հանքարդյունաբերական ձեռնարկություններում աշխատելուց բացի բնակչությունը 
զբաղվում է գյուղատնտեսական կուլտուրաների՝  նռան, արքայանարնջի, թզի, խաղողի, 
ընկույզի, խնձորի, կիվիի, ձիթապտղի մշակմամբ։ Դաշտավարության և այգեգործության 
մեջ զբաղված է համայնքի տնային տնտեսությունների մոտ 60%-ը։ 

Համայնքի  տարածքով  են  անցնում  «Երևան-Գորիս-Կապան-Մեղրի-Իրանի Իսլամական 
Հանրապետության սահման» միջպետական Մ-2 ավտոխճուղին և M 17 Մեղրի-Ճակատեն 
ճանապարհները:  
 
Համայնքը գազաֆիկացված է մասամբ: Արևային էներգետիկան թույլ է զարգացած։ 
Համայնքային նշանակության 10 շենքում տեղադրված են գումարային 280 Կվտ 
հզորությամբ արևային էլեկտրակայաններ։ Բնակիչները ձմռանը  ջեռուցման համար 
հիմնականում օգտագործում են  վառելափայտ՝ ըստ կլիմայական գոտու՝ սեզոնին  10-20 
խմ  և քիչ քանակությամբ բնական գազ։ Մեղրի և Ագարակ քաղաքներում առկա են 
էլեկտրական մեքենաների լիցքավորման կայաններ։ 

Աղբավայրեր առկա են Մեղրի, Ագարակ, Նռնաձոր և Թխկուտ բնակավայրերում, որտեղ 
աղբը պարբերաբար այրվում է։ Կենտրոնացված աղբահանություն իրականացվում է բոլոր 
բնակավայրերում։ Ագարակում և Մեղրիում աղբահանությունն իրականացվում է ամեն օր, 
իսկ  գյուղերում՝  ըստ գրաֆիկի։ Համայնքը սանիտարական աղբավայրի և աղբատար 
մեքենաների կարիք ունի։ 
 
Համայնքի տարածքում կուտակվում են մեծ քանակությամբ  հանքարդյունաբերական 
թափոններ։ Տարածքում են տեղակայված են «Ագարակի պղնձամոլիբդենային կոմբինատ» 
ՓԲԸ-ին (այսուհետ՝ «Ագարակի ՊՄԿ») պատկանող «Հովիտ-1», «Հովիտ-2» և «Ղարազամի»  

պոչամբարները համապատասխանաբար 9,8, 17,9 և 40,9 մլն․ խմ տարողությամբ, ինչպես 

նաև  Թխկուտ գյուղում գտնվող «ԷլՎի Գոլդ Մայնինգ» ՓԲԸ-ին պատկանող 30 հազ/ խմ 
տարողությամբ «Սիփան-1» պոչամբարը։ 
 
3․2  Կլիմա  
 
Մեղրի համայնքի բարդ ռելիեֆի, խիստ կտրտվածության և մասնատվածության 
պատճառով կլիման բազմազան է՝ չոր մերձարևադարձայինից` մեղմ  ձմեռներով և շոգ 
ամառներով, մինչև բարձրլեռնային ցուրտ կլիմա: Գերակշռողը բարեխառն ցամաքային 
կլիման է։ Մեղրի համայնքում հերթափոխվում են լանդշաֆտային ուղղաձիգ 6 գոտիներ։ 

Մթնոլորտային տեղումների միջին տարեկան քանակը 290 մմ է, օդի միջին 
ջերմաստիճանը հունվարին՝ - 1 0C, իսկ հուլիսին՝ +23 0C: 

Համայնքի բարձրադիր և լեռնային հատվածներում դիտվում են առատ ձյուն,  ձնաբքեր, 
վաղ գարնանային վարարումներ, սողանքային երևույթներ, երաշտ։  
 
Ուժեղ քամիները հիմնականում լինում են ձմռանը, գարնանը և աշնանը։ 
Կարկտահարություններ հիմնականում լինում են մարտ, ապրիլ, մայիս ամիսներին։ 
Ալվանք, Լեհվազ, Լիճք, Կարճևան, Շվանիձոր, Վարդանիձոր, Վարհավար, Թխկուտ  
գյուղերում հաճախակի են սելավները, իսկ  ամառային շոգ եղանակին անտառամերձ 
գյուղերում մեծանում է անտառային և խոտածածկ տարածքների  հրդեհների քանակը։ 
 
Համայնքի տարածքում գործում են մակերևութային ջրերի որակի մոնիթորինգի 5 
դիտակետեր,  որից 2-ը՝ Արաքս գետի վրա (Ագարակ քաղաքից հարավ և հարավ- արևելք), 
2-ը՝ Մեղրի գետի վրա (գետաբերանում և Մեղրի քաղաքից վերև) և 1 հատ՝ Կարճևան գետի 
գետաբերանի  վրա10։  

Մեղրի քաղաքն ամառային ամենաշատ օրերի գումարային թվի ցուցանիշով համայնքների 
շարքում առաջատար է եղել 2024թ-ին։ 2024թ-ի տվյալներով Մեղրիում սառնամանիքային 

օրերի ցուցանիշը նվազել է 1991-2020թթ․ համեմատ։ 2024 թվականին դիտված 

առավելագույն ջերմաստիճանը 1991-2020թթ․ համեմատ  նորմայից բարձր է եղել։  

2024թ․ հունիսի 1-ին տասնօրյակից մինչև հոկտեմբերի 3-րդ տասնօրյակ գրանցվել է  
միջին, ուժեղ և շատ ուժեղ երաշտ11։ 

Մեղրիգետում 2024թ․ դիտվել է  հոսքի  միջին տարեկան նորմայից բարձր ցուցանիշ, իսկ 
2023թ-ին՝ ցածր։12  

Մեղրիում տեղակայված է օդերևութաբանական կայան, սակայն բացակայում է  
մթնոլորտային օդի որակի մոնիթորինգի դիտակայանը։ 

2025թ․ գարնան սեզոնին դիտարկված ջերմաստիճանի 3,60C  դրական շեղմամբ Մեղրին ՀՀ-
ում երկրորդն է։ Ապրիլի 1-ից 10-ը գրանցվել է շատ ուժեղ, մայիսից 11-31-ը միջին երաշտ, 
ինչը  բացառությամբ  Կապանի,  ՀՀ այլ վայրերում չի դիտվել։ Մեղրիգետ-Մեղրի 
հիդրոլոգիական դիտակետում ապրիլ և հունիս ամիսներին ջրի միջին ամսական ելքը   
կազմել է նորմայի 28-29%-ը,  մայիսին՝ նորմայի 86%-ը, հունիսին՝ 28%-ը13,։ 

Հարավային ջրավազանային կառավարման պլանի համաձայն՝ Մեղրի գետի գետային և 

ստորերկրյա հոսքից ձևավորվող ջրառաջարկը 2016թ-ի 136,8 մլն խմ-ից 2040թ․ կնվազի 
մինչև 136,4 մլն խմ։  Մեղրի գետից ջրապահանջարկը 2016թ-ի 89.9 մլն խմ-ից 2040թ-ին 

 
10 http://env.am/storage/files/tarekan-2024-web.pdf 
11 http://meteomonitoring.am/public/admin/ckfinder/userfiles/files/texekanq/tarekan/report-2024.pdf 
12 https://meteomonitoring.am/public/admin/ckfinder/userfiles/files/texekanq/tarekan/report-2024.pdf  
13 http://meteomonitoring.am/public/admin/ckfinder/userfiles/files/texekanq/eramsjak/2025-2.pdf 

http://env.am/storage/files/tarekan-2024-web.pdf
http://meteomonitoring.am/public/admin/ckfinder/userfiles/files/texekanq/tarekan/report-2024.pdf
https://meteomonitoring.am/public/admin/ckfinder/userfiles/files/texekanq/tarekan/report-2024.pdf
http://meteomonitoring.am/public/admin/ckfinder/userfiles/files/texekanq/eramsjak/2025-2.pdf

կկազմի 102.3 մլն խմ հատկապես հանքարդյունաբերության ոլորտից ջրապահանջի 
ավելացման հաշվին, որն ամենախոշոր ջրօգտագործողն է Մեղրիում14։ 

Այս թվերն իրատեսական չեն, քանի որ հակասում են  ՀՀ կլիմայի փոփոխության 4-
րդ ազգային հաղորդագրության15 տվյալներին, համաձայն որի՝ ՀՀ-ում 2040թ. 
կանխատեսվում է գետային հոսքի նվազում մոտ 14%-ով:  

 

Ծրագրի շրջնակներում  Մեղրի համայնքում անցկացվել է հարցում, որին մասնակցած 40 
բնակչի  կարծիքով վերջին տասը տարում դիտարկված կլիմայական փոփոխությունները 
ներկայացված են նկար 1-ում։ 

 

Նկար 2․ Վերջին 10 տարիներին Մեղրի համայնքում դիտված կլիմայական 
փոփոխություններն ըստ հարցումների 

 
Ըստ հարցման արդյունքների՝ կլիմայի փոփոխությունը թողել է իր բացասական 
ազդեցությունը համայնքի վրա։ 

 
14 https://www.arlis.am/hy/acts/106124  
15 https://cc-armenia-production.s3.eu-central-1.amazonaws.com/Content/announcements/11676/FNC_Arm.pdf  

Դիտարկված երևույթը 

Վերջին 10 տարում Մեղրի համայնքում դիտարկված կլիմայական 
փոփոխություններն ըստ հարցումների

https://www.arlis.am/hy/acts/106124
https://cc-armenia-production.s3.eu-central-1.amazonaws.com/Content/announcements/11676/FNC_Arm.pdf

Նկար 3․  Կլիմայի փոփոխության հետևանքները Մեղրի համայնքում՝ ըստ հարցումների 

3․3 Հողային ռեսուրսներ 

Ըստ համայնքի պաշտոնական կայքի՝16 համայնքի հողերի ընդհանուր մակերեսը 56 976 
992  քմ է, որից՝  

• Գյուղատնտեսական նշանակությանը՝ 50 870 859 քմ, որից վարելահողերը՝ 28 168, 88 
հա։ Վարելահողերից,  ոռոգման ջրի բացակայությամբ պայմանավորված,  մշակվում 
է ընդամենը 4 197,88 հա-ն։ 

• Արդյունաբերական, ընդերքօգտագորման և այլ արտադրական նշանակության 
օբյեկտներինը՝ 3 827 113քմ  

• Հատուկ պահպանվող տարածքներինը՝ 2 113 14 քմ17։ 
 

Համաձայն ՀՀ ՇՄՆ ‹‹Հիդրոօդերևութաբանության և մոնիթորինգի կենտրոն›› ՊՈԱԿ-ի՝  
համայնքի հողերն աղտոտված են ծանր մետաղներով։ 2023թ․ Մեղրիի հողերում  

համապատասխան ՍԹԿ-ները գերազանցել են ՝վանադիումը՝ 3․2, պղինձը՝ 70․7,  ցինկը՝ 5․

9, քրոմը՝ 1․7, նիկելը՝ 7․8, արսենը՝ 7․0 անգամ,  իսկ  Ագարակում՝ վանադիումը՝  1․8-2․7, 

պղինձը՝ 140․3-220․3,   ցինկը՝ 5․1-11․0,   քրոմը՝ 1․7-8․8, նիկելը՝  4,8-10․5, արսենը՝ 3․0-5․0, 

կապարը՝ 1․3-1․4 անգամ18։  ՊՈԱԿ-ի 2024 թվականի տարեգրքում նշվում է, որ այդ 
թվականին հողերի ուսումնասիրությունների արդյունքների համաձայն, հիմնականում 
բոլոր ուսումնասիրված տարածքներում գերազանցում են պղնձի, ցինկի, քրոմի, նիկելի, 
կապարի և արսենի  ՍԹԿ-ները։ 

 

 
16 https://meghri.am/Pages/AssetManagement/Land/List.aspx 
17 https://meghri.am/Pages/AssetManagement/Dashboard/Default.aspx  
18 http://meteomonitoring.am/public/admin/ckfinder/userfiles/files/texekanq/tarekan/annual-2022-1.pdf 

3․4 Համայնքի տարածքի օգտակար հանածոները  և հանքարդյունաբերությունը 

Համայնքի տարածքը հարուստ է պղնձի, մոլիբդենի, ոսկու, գրանոդիորիտների 
հանքավայրերով։ Համայնքի տարածքում գործում են մետաղական 
հանքարդյունահանման և վերամշակման մի քանի խոշոր և միջին  ընկերություններ՝ 
«Ագարակի ՊՄԿ» ՓԲԸ, «Ղարագյուլյաններ» ՓԲԸ, «Լիճքվազ» ՓԲԸ, «Սոս-Սաքո» ՍՊԸ,  
«Մեղրու ՃՇՇ» ՍՊԸ, «Ավազ» ՍՊԸ։ 

Մետաղական ընդերքօգտագործող ընկերությունների կողմից պետական բյուջե վճարված 

ռոյալթիներից Մեղրի համայնքին 2024թ․ մասհանվել է 93, 652 մլն դրամ,  2025թ․՝ 332, 000 
մլն դրամ։ Այդ  ընկերություններն ունեն նաև համայնքի  սոցիալ-տնտեսական 
զարգացմանն ուղղված պարտավորություններ (տարեկան մոտ 38,0 մլն դրամի չափով), 
ինչպես նաև նրանք համայնքին ցուցաբերում են դրամական  և ոչ-ֆինանսական 
օգնություն։   

Ընդհանուր առմամբ շահագործվող  մետաղական հանքավայրերի մակերեսը կազմում է 

751․28 հա, իսկ ոչ մետաղական հանքավայրերի զբաղեցրած մակերեսը՝ 34,91 հա։ 

3․5 Ջրային ռեսուրսներ և հիդրոէներգետիկա 

Մեղրիի տարածքով են հոսում Արաքս, Մեղրի, Տաշտուն, Կարճևան, Ագարակ, Այրի ջուր, 
Բաղաքար, Վարդանաձոր, Մալև և այլ մեծ և փոքր գետեր։ Համայնքի  
ջրամատակարարումն իրականացվում է Լիճքի, Զվարի, Վահրավարի, Բողաքարի, Այրի 
գետերից և Սեթանց աղբյուրի կապտաժներից։ 

Համաձայն Հարավային ջրավազանային կառավարման պլանի՝19  Մեղրի գետի 
գետավազանում ստորերկրյա ջրերի պաշարը կազմում է 54,2 մլն մ3/տարի: Կարճևան 

գյուղի ստորգետնյա 11 հորից և Կարճևան գետից տարեկան 4,6 մլն․մ3 ջրառ է 
իրականացնում  «Ագարակի ՊՄԿ» ՓԲԸ-ն։ 

Փաստաթղթում ջրի դեֆիցիտի կրճատման  նպատակով  առաջարկվում է մի քանի 

առաջնահերթ  միջոցառումներ, այդ թվում․  

• Կլիմայի փոփոխության հարմարվողականության ներառումը մարզային 
զարգացման ծրագրերում  

• ՓՀԷԿ-երի ՋԹ-ներով սահմանված ջրօգտագործման պայմանների վերանայում՝ 
ներառյալ ջրառի ծավալը և ռեժիմը, համապատասխանեցում բնապահպանական 
պահանջներին։  

• Մինչև  2018 թվականի վերջը մշակել «ՓՀԷԿ-ների կառուցման և շահագործման 
համար արգելված գոտիները՝ հատուկ պահպանվող տարածքները, անտառային 
տարածքները, սողանքային գոտիները, ջրաբանական խոցելի տարածքները 
սահմանելու մասին» ՀՀ կառավարության որոշման նախագիծը և ներկայացնել   ՀՀ 
կառավարություն։  

 

 
 19  https://www.arlis.am/hy/acts/106124 

https://www.arlis.am/hy/acts/106124

Նշենք, որ այդ որոշումը, որը կլուծեր կլիմայական խնդիրներ, չի ընդունվել։ Փոխարենը 

2021թ․ ընդունվել է ՀՀ կառավարության որոշում նոր փոքր ՀԷԿ-երի կառուցման մերժման 
դեպքերի սահմանման վերաբերյալ, որով նշվել են ՓՀԷԿ-երի կառուցման համար 
արգելված գետերը՝ ըստ կարմիրգրքյան ձկնտեսակների առկայության և դերիվացիոն 
խողովակաշարերով ծանրաբեռնվածության աստիճանի20։ Մեղրի գետը բացակայում է 
արգելված գետերի ցանկում։   
 

Համայնքի ոռոգման համակարգը գտնվում է վատ վիճակում։ Կա պոմպերի խնդիր, որի 
պատճառով սեզոնին ջուրը հնարավոր չի լինում հասցնել  Ալվանք, Նռնաձոր, Շվանիձոր 
բնակավայրեր։ Որոշ բնակավայրեր ոռոգումն ապահովում են անմիջապես տարածքով 
անցնող գետերից։ 
Կոյուղու համակարգ առկա է միայն Ագարակ և Մեղրի քաղաքներում, կոյուղաջրերը 
թափվում են գետեր։ 

 
Մեղրիգետ և Տաշտուն  գետերի վրա գործող 5 ՓՀԷԿ-երի  ՋԹ-ներով տրված ջրառի 
ծավալների գումարային մեծությունն, ըստ  ՇՄՆ պաշտոնական կայքի21,  կազմում է 

տարեկան  մոտ 150 մլն․մ3,, ինչը հակասում է Հարավային ջրավազանային կառավարման 

պլանում ներկայացված ջրապահանջի ցուցանիշներին, որը 57,0 մլն․ մ3 է։ 5 ՓՀԷԿ-երի 
գումարային դրվածքային հզորությունը 12842 Կվտ է, էլեկտրաէներգիայի փաստացի միջին 

տարեկան օգտակար առաքումը՝  23,91մլն․կվտժ։  

ՀՀ էնեգետիկայի մինչև 2040 թ․ ռազմավարությամբ նախատեսված է,  ըստ 
անհրաժեշտության,  Մեղրի գետի վրա Մեղրի խոշոր ՓՀԷԿ-ի կառուցում22։  

2024 և 2025 թվականներին Մեղրի գետի ջրի որակը Մեղրի քաղաքից վերև և գետաբերանի 
հատվածներում գնահատվել է «վատ» (5-րդ դաս)23,24։ 

Համայնքում առաջնային լուծում պահանջող հարցերից մեկը ոռոգումն է: Մեղրի համայնքի 
արաքսամերձ գոտու՝ Կարճևան, Ագարակ, Ալվանք, Շվանիձոր, Նռնաձոր բնակավայրերը 
սակավաջուր են: 2016 թվականին Մեղրիում ներդրվել է ոռոգման ջրի մատակարարման 
ինքնահոս համակարգ:  

Ոռոգման ակտիվ սեզոնին՝ հուլիս-սեպտեմբեր ամիսներին, ջուրն արդեն իսկ չի 
բավարարում ոռոգման համար, և առաջանում է դժգոհություն։  

Տվյալների վերլուծությունը ցույց է տալիս, որ համայնքում առկա է ջրի դեֆիցիտ, 
անհրաժեշտ է կառուցել կոյուղու համակարգ։ 

 

3․6  Անտառ 

 
20 https://www.e-gov.am/gov-decrees/item/35913/  
21 http://swcadastre.env.am/HydroelectricPowerPlants.aspx 
22 https://www.arlis.am/hy/acts/149279 
23 http://meteomonitoring.am/public/admin/ckfinder/userfiles/files/texekanq/tarekan/report-2024.pdf 
24 http://meteomonitoring.am/public/admin/ckfinder/userfiles/files/texekanq/eramsjak/2025-2.pdf 

https://www.e-gov.am/gov-decrees/item/35913/
http://swcadastre.env.am/HydroelectricPowerPlants.aspx
https://www.arlis.am/hy/acts/149279
http://meteomonitoring.am/public/admin/ckfinder/userfiles/files/texekanq/tarekan/report-2024.pdf
http://meteomonitoring.am/public/admin/ckfinder/userfiles/files/texekanq/eramsjak/2025-2.pdf

 Համայնքն ունի 552,86 հա համայնքային անտառային  հող, որից 192,8 հա անտառ, իսկ 360
․06 հա՝ թփուտներ։ 

 «Հայանտառ» ՊՈԱԿ-ի Կապանի անտառտնտեսության մասնաճյուղում գտնվող Մեղրիի  
անտառպետությունը զբաղեցնում է 4 634 հա տարածք։ Մեղրի համայնքի վարչական 
տարածքում և անմիջական հարևանությամբ՝«Զանգեզուր» կենսոլորտային համալիրի 
կազմում գործում են դեռևս չճգրտված՝  30 400-34 400 հեկտար մակերեսով «Արևիք» 
ազգային պարկը և 2 728 000 հեկտար մակերեսով «Բողաքար» պետական արգելավայրը 
(այս տարածքները ներառված չեն Մեղրիի անտառպետության ցուցանիշներում)։  

 

3․7․ Կլիմայի փոփոխության  հարմարվողականությանն ու մեղմմանն ուղղված  ծրագրեր 

 

Մեղրի համայնքի 2022-2026թթ․ զարգացման հնգամյա ծրագրով25 նախատեսվում են  
կլիմայի փոփոխության  հարմարվողականությանն ու մեղմմանն ուղղված հետևյալ  
ծրագրերը․ 

1. Շվանիձոր գյուղի մանկապարտեզի  կոյուղագծի, ջրագծի կառուցում 
2. Լեհվազ, Շվանիձոր,Ագարակ բնակավայրերի մանկապարտեզների համար 

արևային վահանակների ձեռքբերում 
3. «Ծակ քարի լիճ» - Նռնաձոր ոռոգման ջրի նոր խողովակաշարի կառուցում և 

«Շամբ»-ի մոտ պոմպակայանի կառուցում 
4. Բազմաբնակարան շենքերի տանիքների վերանորոգում Մեղրի և Ագարակ 

քաղաքներում 
5. Նոր աղբատարների և աղբամանների ձեռքբերում՝ աղբի տեսակավորման 

հնարավորությամբ 
6. Լիճք գյուղում ջրակուտակման ավազանների կառուցում  
7. էներգախնայող լուսավորության ցանցի  ընդլայնում 
8. Տրանսպորտային համակարգի համալրում նոր միկրոավտոբուսներով 
9. Մեղրիի համայնքապետարանի վարչական շենքի համար արևային վահանակների 

ձեռքբերում 
10. Մեղրի և Ագարակ քաղաքներում զբոսայգիների կանաչապատում, ծաղկապատում 
11. Մեղրի համայնքի բնակավայրերում ոռոգման և խմելու ջրագծերի նորոգում 

/կառուցում, կոյուղագծի կառուցում 
12. Արևային կայանների տեղադրում 
13. Գյուղատնտեսության զարգացմանն ուղղված միջոցառումների իրականացում 

 
25 https://meghri.am/Pages/DocFlow/Def.aspx?a=v&g=1995f779-cf46-4165-85f2-3c679c11701d 
 

https://meghri.am/Pages/DocFlow/Def.aspx?a=v&g=1995f779-cf46-4165-85f2-3c679c11701d

4․ ՄԵՂՐԻ  ՀԱՄԱՅՆՔԻ ՆԵՐՈՒԺԻ ԵՎ ԿԱՐԻՔՆԵՐԻ ԳՆԱՀԱՏՈՒՄ ԿԼԻՄԱՅԱԿԱՆ 
ԴԻՄԱԿԱՅՈՒԹՅԱՆ ՏԵՍԱՆԿՅՈՒՆԻՑ 
 
4․1 Համայնքում ԿՓ քաղաքականության ներդրման խոչընդոտները 
 
 ԿՓ քաղաքականության մեջ  համայնքի ներգրավման համար առկա են լուրջ  
խոչընդոտներ, որոնց համամասնությունն ըստ հարցման մասնակիցների  ձայների, 

ներկայացվում են Նկ․ 3-ում։ 

 

Նկար 4․  Ըստ հարցումների կլիմայական քաղաքականության տեղայնացման 
խոչընդոտները Մեղրի համայնքում 

4․2 Համայնքի ներուժը 

- Միջազգային ծրագրերի հետ աշխատելու և համագործակցելու փորձ 
- Ինքնահոս ոռոգման ջրի պաշարների առկայություն 
- Արևային էներգիայի օգտագործման լայն հնարավորություն  
- Ընդերքօգտագործման պայմանագրերով նախատեսված սոցիալ-տնտեսական 
զարգացմանը միտված միջոցներից, ռոյալթիների 2%-ից տրվող մասհանումներից, 
բնապահպանական հարկերի մասհանումներից ստացված միջոցները կլիմայական 
ծրագրերի իրականացման համար  օգտագործման հնարավորություն   

- Համայնքի ռազմավարական նշանակություն ՀՀ-ում, ինչը տալիս է պետական և 
միջազգային ծրագրերի միջոցով խնդիրների լուծման հնարավորություն։ 
 

4․3 Համայնքի կլիմայական կարիքները 

Խոչընդոտը

Կլիմայական քաղաքականության տեղայնացման խոչընդոտները 
Մեղրի համայնքում

Մեղրիի  համայնքապետարանի պաշտոնական փաստաթղթերի, Մեղրիում կլիմայական 
քաղաքականության տեղայնացման խնդիրների և կարիքների գնահատման,  Ազգային 
ժողովի պատգամավորների հետ երկխոսության ապահովման  նպատակով   տեղի 
ունեցած մարզային խորհրդակցության ժամանակ հնչած տեսակետների, բնակչության 
շրջանում անցկացված հարցումների արդյունքներով հանրագումարի են բերվել Մեղրի 
համայնքում  ԿՓ  քաղաքականության ներդրմանն ուղղված կարիքները։  

 
Նկար 5․ Կլիմայի փոփոխության մեղմման և հարմարվողականության 
քաղաքականությունների իրականացման համար համայնքային կարիքների վերաբերյալ 
մարզային խորհրդակցություն Մեղրի համայնքում 

Բացահայտվել է, որ Մեղրի  համայնքում արկա են կլիմայական քաղաքականության 

տեղայնացման  հետևյալ խնդիրները․  

• Համայնքը բավարար պատրաստվածություն չունի դիմակայելու կլիմայի 
փոփոխությանը։ 

• Բնակչությունը չունի բավարար իրազեկվածություն կլիմայական և էներգետիկայի 
քաղաքանությունների մասին։ 

• Համայնքը չունի կլիմայի փոփոխության հարմարվողականության և մեղմման 
միջոցառումների պլան։ 

• Համայնքի սուբվենցիոն ծրագրերում գնահատված չեն կլիմայական ռիսկերը։ 
• Համայնքը չունի համապատասխան ֆինանսական միջոցներ։  

ԿՓ քաղաքականության մեջ ներգրավելու համար  համայնքը կարիք ունի՝․ 

• ՏԻՄ կարողությունների զարգացման 
• Ֆինանսական աջակցության 
• Համայնքի ֆինանսական կառավարման համակարգում կլիմայական նշագրման 

գործելակերպի ներդրմանն օժանդակության 
• Ոլորտային քաղաքականությունների տեղայնացման նպատակով 

իրազեկվածության բարձրացման  
• Կլիմայական ռիսկերի գնահատման և հարմարվողականության ու մեղմման 

գործողությունների ծրագրի մշակման աջակցության  

• Կլիմայական աղետների՝ երաշտների, հեղեղումների, սելավների  վաղ 
ազդարարման արդի համակարգի առկայության 

• Համայնքի կլիմայական հարմարվողականության և մեղմման ծրագրերի 
պլանավորման համար կլիմայական հավաստի տվյալների բազայի կազմմանն 
օժանդակության 

• Համայնքային նշանակության սեփական արևային կայանների կառուցման 
ջրատաքացուցիչների ցանցի ընդլայնման 

• Գյուղատնտեսական մատչելի ապահովագրության 
• Կաթիլային և ժամանակակից ոռոգման համակարգեր ներդնող ագրարային 

տնտեսությունների և անհատ ֆերմերների համար խրախուսման գործիքակազմի 
• Արոտավայրերի ենթակառուցվածքների բարելավման 
• Գյուղատնտեսական մշակաբույսերի հիվանդությունների կանխարգելման 

համալիր ծրագրերի, երաշտադիմացկուն մշակաբույսերի ներդրման 
• Ժամանակակից կարկտապաշտպան համակարգերի ներդրման 
• Հողերի ուսումնասիրման և դեգրադացիայի չեզոքացման ծրագրերի կազմման 
• Համայնքային անտառային հողերի անտառապատման աջակցության  
• Գեոմեմբրանային և փոքր ջրամբարների կառուցման 
• Ջրախնայող տեխնոլոգիաների ներդրման, խմելու և ոռոգման ջրի 

մատակարարման ծառայությունների բարելավման 
• Էլեկտրատրանսպորտի արագ լիցքավորման կայանների տեղադրման 
• Համայնային աղբավայրերի և  ինքնակամ ձևավորված աղբակույտերի չեզոքացման 

և նոր սանիտարական աղբավայրի հիմնման, աղբատար մեքենաների  
ձեռքբերման 

• Կոշտ կենցաղային թափոնների կառավարման մշակույթի ներդրման  
• Կլիմայական քաղաքականության մեջ երիտասարդության և կանանց ներգրավման  
• Աշխատատեղերի ստեղծման 
• Գյուղատնտեսական կոոպերատիվների ստեղծման և ինտենսիվ այգիների 

հիմնման համար ֆինանսական ռեսուրսների մատչելիության ապահովման  
• Ինտերնետային և բջջային կապի բարելավման։ 

ԱՌԱՋԱՐԿՈՒԹՅՈՒՆՆԵՐԻ ՓԱԹԵԹ 
 
Կատարված կլիմայական և էներգետիկ քաղաքականությունների վերլուծության և  
համայնքի կարիքների գնահատման արդյունքում հավաքագրվել և ընդհանրացվել են 
Մեղրի համայնքի կլիմայական կարիքների բավարարմանն ուղղված 
առաջարկություններ՝ հասցեագրված համապատասխան պատկան մարմիններին,  որը 
ներկայացվում է  աղյուսակ 1-ում։  

                                                                                                                                                                                                
Աղյուսակ 1 

թիվ Կարիքի նկարագիրը Կարիքի բավարարմանն 
ուղղված առաջարկը 

Իրականացնող 
մարմինը 

1․ ՏԻՄ  
կարողությունների 
զարգացում 

1․1 Կլիմայի փոփոխությանը 
վերաբերող օրինագծերում 
ՏԻՄ-երին համապատասխան 
դրույթների 
պատվիրակումների ժամանակ 
հաշվի առնել համայնքների 
կարողությունները և ներուժը։ 
1․2․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
կատարել փոփոխություններ, 
ամրագրել կլիմայի 
փոփոխության 
հարմարվողականության և 
մեղմման, 
էներգախնայողության և 
էներգաարդյունավետության 
պետական 
քաղաքականություններին 
նպատակաուղղված 
սուբվենցիոն ծրագրերի 
համայնքային 
համաֆինանսավորման չափի 
նվազեցման դրույթ և տալ 
առաջնահերթություն 
նմանատիպ ծրագրերին։ 
1․3․ Համայնքապետարանի 
աշխատակազմում 
նախատեսել էներգետիկ 
կառավարչի և կլիմայագետ-
մասնագետի հաստիք։ Այդ 
մասնագետների 
վարձատրության համար 
նախատեսել ֆինանսական 
միջոցներ։ 
1․4․Էներգետիկ կառավարման 
և միջազգային ծրագրեր 
կազմելու և մասնակցու 
համար ՏԻՄ աշխատակազմի 
վերապատրաստում։ 
 
1․5․Կլիմակայուն 
գյուղատնտեսության 

1․1․ Ազգային ժողով 
 
 
 
 
 
 
1․2․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն 
 
 
 
 
 
 
 
 
 
 
 
 
 
 
 
1․3․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն, ՏԻՄ  
 
 
 
1․4․ ՀՀ տարածքային 
կառավարման և 
ենթակառուցվածքների 
նախարարություն, ՀՀ 
շրջակա միջավայրի 
նախարարություն, 
միջազգային 
կազմակերպություններ 

խորհրդատվության, 
օրգանական և ավանդական 
հողամշակման մեթոդների 
շարունակականությունը 
խթանող գործիքակազմի 
տրամադրում։ 
1․6 ․ Միջոցներ ձեռնարկել ՀՀ 
Սյունիքի մարզի Մեղրի  
համայնքի տարածքում 
ինտերնետային և բջջային 
կապի ծածկույթի ընդլայնման 
և ծառայությունների 
բարելավման ուղղությամբ։  
 

1․5․ Էկոնոմիկայի 
նախարարություն 
 
 
 
 
1․6․ ՀՀ բարձր 
տեխնոլոգիական 
արդյունաբերության 
նախարարություն 
 

2․ Ֆինանսական 
աջակցություն 

2․1․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
կատարել փոփոխություններ, 
ամրագրել կլիմայի 
փոփոխության 
հարմարվողականության և 
մեղմման, 
էներգախնայողության և 
էներգաարդյունավետության 
պետական 
քաղաքականություններին 
նպատակաուղղված 
սուբվենցիոն ծրագրերի 
համայնքային 
համաֆինանսավորման չափի 
նվազեցման դրույթ և տալ 
առաջնահերթություն այդ 
նմանատիպ ծրագրերին։ 
2․2․Համայնքի վարչական 
տարածքում գործունեություն 
իրականացնող էներգետիկ և 
ընդերքօգտագործող 
կազմակերպությունների հետ 
համագործակցության 
հուշագրերի կնքում 
2․3․Կլիմայական 
միջոցառումների 
իրականացման համար 

2․1․ Տարածքային 
կառավարման և 
ենթակառուցվածքների 
նախարարություն, 
մարզպետարան, ՀՀ 
կառավարություն 
 
 
 
 
 
 
 
 
 
 
 
 
 
 
 
2․2․ ՏԻՄ, էներգետիկ և 
ընդերքօգտագործող 
կազմակերպություններ 
 
 
 
 
2․3․ ՏԻՄ 

«Տեղական տուրքերի և 
վճարների մասին»26 ՀՀ օրենքի 
10-րդ հոդվածի 1-ին մասի 7-12 
կետերին համապատասխան 
հավաքագրված տեղական 
վճարների օգտագործում։  
2․4․Կլիմայական և կանաչ 
էներգետիկ ուղղվածությամբ 
զարգացման ծրագրերի 
համաֆինանսավորում։ 
2․5․ ՀՀ օրենսդրությամբ 
նախատեսված ռոյալթիի 
մասնաբաժնի ծախսման 
ուղղություններում ներառել 
կլիմայի փոփոխության 
հարմարվողականության և 
մեղմման միջոցառումներ՝ ըստ 
ՀՀ կառավարության 2022 
թվականի սեպտեմբերի 1-ի N 
1370-Ն որոշման27: 
2․6․ Գյուղատնտեսական 
կոոպերատիվների ստեղծման 
և ինտենսիվ այգիների 
հիմնման ուղղությամբ 
տարվող 
քաղաքականություններում 
ներառել  ֆերմերների   
խթանման մեխանիզմներ։   
 

 
 
 
 
 
 
2․4․ Միջազգային դոնոր 
կազմակերպություններ 
և «կանաչ» 
հիմնադրամներ 
2․5․ ՏԻՄ 
 
 
 
 
 
 
 
 
 
2․6․ ՀՀ 
կառավարություն, 
Ազգային ժողով, ՀՀ 
էկոնոմիկայի 
նախարարություն   

3․  Համայնքի 
ֆինանսական 
կառավարման 
համակարգում 
կլիմայական 
նշագրման 
գործելակերպի 
ներդրմանն 
օժանդակություն 

3․1․Կլիմայական նշագրման 
գործելակերպի ներդրման 
գործընթացում 
դասընթացների, իրազեկման 
միջոցառումների 
նախաձեռնում 

3․1․ՏԻՄ, ՀՀ 
Ֆինանսների 
նախարարություն, 
մարզպետարան 

4․ Համայնքում 
ոլորտային 
քաղաքականություն
ների տեղայնացման 
նպատակով 

4․1․Կլիմայի տեսակետից 
խոցելի համայնքներում 
պարբերաբար իրականացնել 
ոլորտային 
քաղաքականությունների 

 4․1․ՀՀ Ազգային ժողով, 
ՀՀ շրջակա միջավայրի, 
տարածքային 
կառավարման և 
ենթակառուցվածքների, 

 
26 http://www.arlis.am/DocumentView.aspx?DocID=110568  
27 https://www.arlis.am/DocumentView.aspx?DocID=168150   

https://www.arlis.am/DocumentView.aspx?DocID=168150
https://www.arlis.am/DocumentView.aspx?DocID=168150

պարբերաբար 
կազմակերպել 
իրազեկվածության 
բարձրացման 
միջոցառումներ 

տեղայնացման վերաբերյալ 
իրազեկվածության 
բարձրացման միջոցառումներ։  
 

էկոնոմիկայի, ներքին 
գործերի 
նախարարություններ 

5․ Կլիմայական 
ռիսկերի 
գնահատման և 
հարմարվողականու
թյան ու մեղմման 
գործողությունների 
ծրագրի մշակման 
աջակցության 
ցուցաբերում 

5․1․Կլիմայական ռիսկերի 
գնահատման և 
հարմարվողականության ու 
մեղմման գործողությունների 
ծրագրի մշակման 
օժանդակություն։ 
 
 

5․1․ՀՀ շրջակա 
միջավայրի, 
տարածքային 
կառավարման և 
ենթակառուցվածքների, 
ներքին գործերի 
նախարարություններ, 
դոնոր 
կազմակերպություններ  

6․ Կլիմայական 
աղետների՝ 
հեղեղումների, 
սելավների, 
քարաթափման, վաղ 
ազդարարման արդի 
համակարգերի 
առկայություն 

6․1․Համայնքում ներդնել 
հիդրոօդերևութաբանական 
վտանգավոր երևույթների վաղ 
ազդարարման արդի 
համակարգ 

6․1․ ՀՀ ներքին գործերի, 
շրջակա միջավայրի, 
էկոնոմիկայի 
նախարարություններ 

7․ Կլիմայական 
քաղաքականության 
մեջ 
երիտասարդության 
և կանանց 
ներգրավում  
 

7․1․ Համայնքապետարանի 
կողմից իրականացվող 
կլիմայական ծրագրերի 
կազմման, 
նախաձեռնությունների 
իրականացման 
գործընթացներում, 
միջազգային 
հանդիպումներում և 
ծրագրերում 
երիտասարդության և կանանց 
մասնակցության ապահովում։ 

7․1․ ՏԻՄ, միջազգային 
կազմակերպություններ 

8․ Համայնքի 
կլիմայական 
հարմարվողականու
թյան և մեղմման 
ծրագրերի 
պլանավորման 
համար կլիմայական 
հավաստի 
տվյալների բազայի 
կազմմանն 
օժանդակություն  

8․1․Հիմնվելով ՀՀ շրջակա 
միջավայրի նախարարության 
«Հիդրոօդերևութաբանության և 
մոնիթորինգի կենտրոն» 
ՊՈԱԿ-ի տվյալների և ԿՓ 
հարմարվողականության և 
մեղմման ոլորտային 
որոշումների պահանջների 
վրա՝ մշակել համայնքի 
կլիմայական տվյալների բազա։ 

8․1․ ՀՀ շրջակա 
միջավայրի, 
տարածքային 
կառավարման և 
ենթակառուցվածքների, 
էկոնոմիկայի 
նախարարություններ, 
ՏԻՄ, մարզպետարան 

9․ Հողերի 
ուսումնասիրման և 
դեգրադացիայի 
չեզոքացման 
ծրագրերի կազմում  
 

9․1․ Կատարել համայնքի 
հողերի ուսումնասիրություն և 
ըստ արդյունքների համայնքին 
առաջարկել հողերի 
դեգրադացիայի չեզոքացման 
ծրագրեր։ 

 9․1․ ՀՀ էկոնոմիկայի 
նախարարություն, 
ՏԻՄ, Հայաստանի 
ազգային ագրարային 
համալսարան 

10․ Կաթիլային և 
ժամանակակից 
ոռոգման 
համակարգեր 
ներդնող 
ագրարային 
տնտեսությունների 
և անհատ 
ֆերմերների համար 
խրախուսման 
գործիքակազմ 

10․1․Մշակել խրախուսման 
մեխանիզմներ կաթիլային և 
ժամանակակից ոռոգման 
համակարգեր ներդնող 
ագրարային 
տնտեսությունների և անհատ 
ֆերմերների համար։ 

10․1․ ՀՀ էկոնոմիկայի 
նախարարություն 

11․ Ժամանակակից 
կարկտապաշտպան 
համակարգերի 
ներդրում 
 

11․1․ Օժանդակել համայնքին 
ժամանակակից 
կարկտապաշտպան 
համակարգերի տեղադրման 
գործում 

11․1․ ՀՀ էկոնոմիկայի 
նախարարություն 

12․ Գյուղատնտեսական 
մատչելի 
ապահովագրություն 
 

12․1․ Գյուղատնտեսական 
ապահովագրությունը 
հասանելի դարձնել 
բնակչության սոցիալական 
բոլոր խմբերի համար։ 
Ապահովագրական 
գումարները սահմանելիս 
հաշվի առնել բնակչության 
կենսամակարդակը և 
վճարունակությունը։  

12․1․ ՀՀ 
կառավարություն 

13․ Գեոմեմբրանային և 
փոքր ջրամբարների 
կառուցում 
 

13․1․Աջակցել համայնքում 
գեոմեմբրանային և փոքր 
ջրամբարների կառուցմանը։ 

13․1․ ՀՀ տարածքային 
կառավարման և 
ենթակառուցվածքների 
նախարարություն, ՏԻՄ 

14․ Համայնքային 
նշանակության 
սեփական արևային 
կայանների 
կառուցման, 
ջրատաքացուցիչներ
ի ցանցի ընդլայնում 
 

14․1․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
ամրագրել նմանատիպ 
ծրագրերի համար անհրաժեշտ 
համայնքային մասնաբաժնի 
կրճատման դրույթ։ 

14․1․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն, 
մարզպետարան,  

15․ Էլեկտրատրանսպոր
տի արագ 
լիցքավորման 
կայանների 
տեղադրում 
 

15․1 Օժանդակել 
էլեկտրատրանսպորտի 
լիցքավորման կայանների 
տեղադրմանը։ 
 

15․1․ ՏԻՄ 

16․ Ջրախնայող 
տեխնոլոգիաների 
ներդրում, խմելու և 
ոռոգման ջրի 
մատակարարման 
ծառայությունների 
բարելավում 
 

16․1․ Օրենսդրորեն ամրագրել 
ոռոգման կաթիլային, 
անձրևային ջրախնայող 
տեխնոլոգիաներ ներդրած 
ագրարային 
տնտեսությունների, 
անասնապահական 
կոոպերատիվների ստեղծման 
խրախուսման մեխանիզմներ։  
 
16․2․Կազմել հակահեղեղային 
ենթակառուցվածքների 
պահպանության և նորերի 
կառուցման, ոռոգման և խմելու 
ջրի ցանցի անցկացման, 
կոյուղատարի կառուցման 
սուբվենցիոն ծրագրերի 
հայտեր և սահմանված կարգով 
ներկայացնել հաստատման և 
ապահովել դրանց 
իրականացումը։  

16․1․ ՀՀ Ազգային ժողով 
 
 
 
 
 
 
 
 
 
16․2․ ՏԻՄ, 
մարզպետարան, ՀՀ 
տարածքային 
կառավարման և 
ենթակառուցվածքների 
նախարարություն, ՀՀ 
կառավարություն 

17․ Համայնքի 
աղբավայրերի 
կառավարման 
բարելավման և 
ինքնակամ 
ձևավորված 
աղբակույտերի 
չեզոքացում  
 

Կազմել համայնքային 
աղբավայրերի 
չեզոքացման/ռեկուլտիվացման 
և նոր սանիտարական 
աղբավայրի հիմնման 
սուբվենցիոն հայտ և 
սահմանված կարգով 
ներկայացնել ՀՀ 
կառավարություն 

ՏԻՄ, մարզպետարան, 
ՀՀ տարածքային 
կառավարման և 
ենթակառուցվածքների 
նախարարություն, ՀՀ 
կառավարություն 

18․ Կոշտ կենցաղային 
թափոնների 
կառավարման 
մշակույթի ներդնում 

18․1․Համայնքում ներդնել աղբի 
տեսակավորման համակարգ։ 
Այդ նպատակով համայնքի 
կոմունալ ծախսերում 
նախատեսել աղբի 
տեսակավորման, 
աղբարկղերի և աղբատարների  
ձեռքբերման բաղադրիչ։  

18․1․ ՏԻՄ 

18․2․ Համայնքի տարածքում 
բացառել ինքնակամ 
աղբակույտերի ձևավորումը։ 
18․3․ Մասնակցել և օժանդակել 
համայնքում արտադրողի 
ընդլայնված 
պատասխանատվության 
համակարգի28 ներդրման 
գործընթացին, ստեղծել 
նախադրյալներ ԱԸՊ օրենքով 
սահմանվող ՏԻՄ-երի 
իրավասությունների և 
պատասխանատվության 
գործառույթների իրացման 
համար։  

18․2․ՏԻՄ  
 
 
18․3․ ՏԻՄ 

